
Toe ons Vrydagaand by die oord inry was ons verras om al die 
woonwens te sien.  'n Volle 50 gesinne het teen inbetaaltyd 
geregistreer.   
 
Vrydagaand het almal na boekevat heerlik om die kampvure gekuier.   
 
Saterdagoggend het die visvang kompetisie van vroeg af elkeen wat 'n 
visstok besit, na die rivier gelok.  Ongelukkig het die grotes besluit om 
elders te gaan wei en moes ons maar tevrede wees met die kleintjies.  
Die weer was deurentyd fantasties.  Feitlik geen wind nie en die son 
het heerlik warm geskyn.  'n Ware somersnaweek.  
 
Die Saterdagmiddag is daar "slap tjips" gebak onder die tent.  Dankie 
aan Flippie Kapp vir die skenking van die "tjips".  Dit word opreg 
waardeer.  Die voorsitter het met haar stoel die wagtou gereguleer.  Dit 
het gesorg vir groot prêt en plesier en saam met die musiek het dit 
ontaard in 'n jolige gekuier en gefuif.  Voorwaar 'n baie aangename 
middag.  Die rugby het daarna gesorg vir groot opwinding en gou-gou 
het die vure weereens hoog gebrand en is daar heerlik saamgekuier. 
 
Sondagoggend is die nagmaaldiens by die Loerie gemeente 
bygewoon.  'n Baie besonderse boodskap wat ek glo almal wat 
teenwoordig was vir lank sal onthou.  SAWA is daarna genooi vir 
heerlike koffie, tee en snoeperye in die kerksaal, waar almal lekker 
saamgekuier het.  
 
Terug by die kamp het die son so lekker geskyn dat meeste van ons 
besluit het om maar weer 'n vuurtjie aan te steek en nog 'n bietjie te 
kuier voordat die terugtog huistoe aangepak word. 
 
Baie dankie vir almal wat tot die heerlike naweek bygedra het.  Gewis 
'n heerlike oord in 'n pragtige omgewing. 
 
Tania 
 



      Oud & jonk het aan die 
      visvangkompetisie 
      Deelgeneem 
 
 
 
 
 
 
 
 
 
 
Die wenners: Danillo Rens 
      
 
 Johan Slabbert 
 Ruan Hall 
 
 
 
 
 
 
 
 
 
 
 
 
Die Pikkewyne se "deur" 
     Loreana Mogee besig met "brekfis" 



Satermiddag het ons"slap tjips" gebak 
Sjoe, maar die tou was lank 
 
 
 
 
 
 
 
 
 
 
 
 
 
Jackie Conradie se pragtige skepping is gewen deur een van die 
besoekers,Leftie Van der Merwe 
 
 
 
 
 
 
 
 
 
 
 
 
 
Na Sondag se erediens is ons trakteer met koek en t ee in die saal. 
 


